
Decreto 4/1996, do 12 de xaneiro,
polo que se aproba o Regulamento
do imposto sobre a contaminacion

atmosférica

A entrada en vigor da Lei
12/1995, do 29 de decembro, do
imposto sobre a contaminacion
atmosférica supuxo o establece-
mento e aplicacién a partir do 1
de xaneiro de 1996 dun novo im-
posto que recae sobre a contami-
nacién atmosférica, producida por
emisiéns de diéxido de xofre ou
calquera outro composto osixe-
nado do xofre, e de diéxido de ni-
troxeno ou calquera outro com-
posto osixenado do nitréxeno.

Co obxecto de lle dar cumpri-
mento 6 texto legal, é preciso dic-
tar normas de desenvolvemento
que regulen, entre outras materias,
os aspectos de xestion e liquida-
cién do citado tributo.

Na stia virtude, por proposta do
conselleiro de Economia de Fa-
cenda e logo de deliberacién do

Consello da Xunta de Galicia na
stia reunion do dia doce de xaneiro
de mil novecentos noventa e seis,

Disporio:

CariTuLo 1

Disposiciéns xerais

Artigo 1°

O imposto sobre a contamina-
cion atmosférica recaerd sobre as
emisiéns producidas polos focos
que se encontren situados dentro
do dmbito territorial da Comuni-
dade Auténoma de Galicia.

Artigo 2°

1. Os ingresos provenientes do
imposto sobre a contaminacion



atmosférica, deducidos os custos
de xestion, destinaranse a finan-
cia-las actuaciéns da Comunidade
en materia de proteccién medio-
ambiental e conservacién dos re-
cursos naturais de Galicia.

2. Cun 5% dos ingresos obti-
dos en cada exercicio dotarase un
fondo de reserva para atender da-
nos extraordinarios e situacions
de emerxencia provocados por
catastrofes medioambientais ata
acada-la contia de mil milléns de
pesetas, cantidade que serd reposta
a medida que sexa utilizada me-
diante novas dotaciéns anuais en
porcentaxe non superior 4 citada.

As prestacions do fondo terdn
cardcter de anticipo reintegrable.

3. Anualmente elaborarase un
informe referido és aspectos cita-
dos nos anteriores apartados deste
artigo, que serd remitido 6 Con-
sello Galego de Medio Ambiente.

Artigo 3°

A xestion, inspeccién e recada-
cién do imposto sobre a contami-
nacion atmosférica correspénde-
lle & Conselleria de Economia e
Facenda.

Carituro 11

Elementos do imposto

Artigo 4°

1. Constitte o feito imponible
a emision 4 atmosfera de calquera
das seguintes substancias:

a) Dioxido de xofre ou calquera

outro composto osixenado do

xofre,

b) Diéxido de nitréxeno ou cal-

quera outro composto osixe-

nado do nitréxeno.

2. Presumirase realizado o feito

imponible mentres as instala-

ciéns emisoras non cesen na

sda actividade e tal circunstan-
cia sexa posta en conecemento
da Administracién.

Artigo 5°

Seran suxeitos pasivos en cali-
dade de contribuintes as persoas
ou entidades que sexan titulares
das instalaciéns ou actividades que
emitan as substancias contami-
nantes gravadas.

Artigo 6°
1. Constitie a base impoiiible
a suma das cantidades emitidas
de cada unha das substancias con-
taminantes por un mesmo foco
emisor.
Para estes efectos:
a) As cantidades emitidas de
diéxido de xofre e de diéxido
de nitroxeno expresaranse en
toneladas.
b) As cantidades emitidas de
compostos osixenados de xo-
fre expresaranse en toneladas
equivalentes de diéxido de xo-
fre e,
c) As cantidades emitidas de
compostos nitroxenados ex-
presaranse en toneladas equi-
valentes de diéxido de nitré-
Xeno.

2. A cuantificacién da base im-
ponible referirase 6 ano natural.

Artigo 7°

Para os efectos de aplicacion do
imposto entenderase por foco emi-
sor o conxunto de instalaciéns de
calquera natureza que emitan 4 at-
mosfera substancias contaminan-
tes gravadas.

Artigo 8°

Créase o Rexistro de focos emi-
sores de substancias contaminan-
tes incluidas no feito imponible
da Lei do imposto sobre a conta-
minacién atmosférica, con sede
nas delegaciéns territoriais da Con-

selleria de Economia e Facenda res-
pecto dos situados no dmbito da
sia demarcacion territorial. Pro-
cederd a inscricion no citado re-
xistro dos focos emisores que su-
peren as 100 toneladas anuais de
emisién das substancias contami-
nantes gravadas.

Artigo 9°

1. Tédolos titulares dos focos
emisores estan obrigados a pre-
sentar unha declaracién de alta,
no modelo que se aprobe para o
efecto, perante a Delegacion da
Conselleria de Economia e Fa-
cenda correspondente.

2. No caso de establecemento
e posta en marcha dun novo foco
emisor, a dita declaracion indica-
rd o nimero de toneladas das subs-
tancias gravadas que se prevé emitir
no ano. O prazo para realizala se-
rd o dun mes contado desde o dia
da sta posta en funcionamento.

3. Os titulares de focos emiso-
res en funcionamento 4 entrada
en vigor da Lei 12/95, do 29 de de-
cembro, do imposto sobre a con-
taminacién atmosférica, consig-
naran na oportuna declaracién os
datos relativos a 1995.

4. Se dos datos obtidos da de-
claracién a que se refiren os apar-
tados 2 e 3 anteriores se deduce
que non procede a inscricién no
Rexistro de focos emisores, con-
forme co establecido no artigo 8
anterior, persistird a obriga de efec-
tuar nova declaracién de alta no
suposto de que a contaminacién
efectiva anual superase as 100 to-
neladas. A dita declaracién pre-
sentarase dentro do mes de xaneiro
seguinte.

Artigo 10°

Cando se produza unha cir-
cunstancia modificativa dos extre-
mos que figuran na declaracién a
que se refire o artigo anterior, e se-

gundo o que se dispofia na orde
de desenvolvemento do presente
decreto, o titular do foco emisor,
no prazo dun mes contado desde
o dia que aquela circunstancia se
producise, estard obrigado a co-
municarllo 4 mesma delegacién,
segundo o modelo que para o seu
efecto se aprobe.

Artigo 11°

A base imponible determina-
rase por estimacion directa, de-
ducida da declaracién do suxeito
pasivo e verificada pola Adminis-
tracion en casos nos que as insta-
laciéns incorporen sistemas de
medida de cantidade de substan-
cias contaminantes emitidas.

Artigo 12°

Nos supostos de focos emiso-
res que non conten cos aparellos
de medicién a que se refire o ar-
tigo anterior, procederase a deter-
minacién da base impofible me-
diante a estimacién obxectiva que
resulte dos indicadores que se
aproben por decreto, tomando en
consideracién os parametros mdis
significativos.

Artigo 13°

A Administracién podera sina-
lar de oficio, coa informacién dis-
ponible, a base que lle corresponda
a aquel suxeito pasivo que, in-
cumprindo as normas fiscais, fi-
xese imposible a stia determina-
cién a través das vias ordinarias
previstas no presente decreto.

Artigo 14°

O gravame sobre a contamina-
cién atmosférica esixirase con-
forme & seguinte tarifa por tramos
de base:

Tramos de base plas./t

1- De 0 a 1.000 t anuais. 0

2°.- De 1.001 2 50.000 t anuais. 5.000

37.- De 50.001 tanuais en adiante  5.500



Artigo 15°

O gravame devengarase no mo-
mento da emisién de calquera das
substancias contaminantes gra-
vadas.

Carituro III
Outras normas

Artigo 16°

Os suxeitos pasivos estdn obri-
gados a presentar unha declara-
cion liquidacién segundo o mo-
delo aprobado para o efecto, den-
tro de cada mes, ante a delegacion
da Conselleria de Economia e Fa-
cenda correspondente.

A devandita declaracién liqui-
dacion referirase 4 base impoiiible
acumulada no ano ata o final do
mes inmediatamente anterior, in-
gresdndose a diferencia que resulte
entre a cota correspondente 4 dita
base e a ingresada nos meses an-
teriores referida 6 exercicio obxecto
de liquidacion.

No mes de xaneiro presentarase
a declaracién liquidacién corres-
pondente a decembro. Ademais,
nos tres primeiros meses de cada
ano, e no modelo que para tal
efecto se aprobe, presentarase un
resumo anual.

Os ingresos correspondentes
efectuaranse na caixa da delega-
cién territorial da Conselleria de
Economia e Facenda.

Artigo 17°

Non estaran obrigados a pre-
senta-las correspondentes decla-
racions liquidaciéns mensuais e o
resumo anual, os suxeitos pasivos
que, respecto dun foco emisor, non
superasen as 800 toneladas emiti-
das das substancias gravadas no
ano inmediato anterior.

Nestes casos, se 6 longo dun
exercicio se chegasen a supera-las
1.000 toneladas emitidas, presen-

taranse as oportunas declaraciéns
liquidacions a partir do mes se-
guinte a aquel en que se producise
esa circunstancia e, no prazo indi-
cado no artigo precedente, o co-
rrespondente resumo anual.

Da forma expresada no para-
grafo anterior procederan os su-
xeitos pasivos titulares de novos
focos emisores a partir da stia posta
en funcionamento.

Artigo 18°

As declaraciéns liquidaciéns
presentadas conforme 6s artigos
anteriores serdn obxecto de com-
probacién por parte dos Servicios
de Xestion da Delegacion Territo-
rial de Economia e Facenda e, para
estes efectos, poderase solicitar dos
servicios técnicos da Conselleria
de Industria e Comercio a infor-
macién precisa.

Artigo 19°

Contra os actos de xestién, li-
quidacién, inspeccién e recada-
cion do tributo poderase reclamar
ante o Tribunal Econémico-Ad-
ministrativo da Comunidade Au-
ténoma de Galicia, sen prexuizo
da via contenciosa.

Artigo 20°

As infracciéns tributarias do im-
posto sobre a contaminacién at-
mosférica seran cualificadas e san-
cionadas de acordo co establecido
na Lei xeral tributaria.

DISPOSICIONS TRANSITORIAS

Primeira. Os titulares de focos
emisores en funcionamento 4 en-
trada en vigor da Lei 12/1995, do
29 de decembro, do imposto so-
bre a contaminacién atmosférica
deberan efectua-la declaracién a
que se refire o artigo 9.3° deste de-
creto no prazo do mes seguinte 6
da entrada en vigor deste.

Segunda. O decreto que fixe os
indicadores utilizados para o sis-
tema de determinacién obxectiva
da base 4 que se refire o artigo 12
serd aplicable, se é o caso, 6s fei-
tos impoiiibles producidos a par-
tir do 1 de xaneiro de 1996.

DISPOSICIONS DERRADEIRAS

Primeira. Faciltase o consellei-
ro de Economia e Facenda para
dicta-las normas necesarias para o
desenvolvemento do presente de-
creto.

Segunda. O presente decreto en-
trard en vigor o mesmo dia da sda
publicacién no Diario Oficial de
Galicia.

Santiago de Compostela, doce
de xaneiro de mil novecentos
noventa e seis.

Manuel Fraga Iribarne
Presidente

José Antonio Orza Fernandez
Conselleiro de Economia e Facenda

